
  నా చ న సో ముఁ డు





           పతి కొకరుండు శిష్యుఁ డురుబాహుఁడు ద్రోణున కొక్కరుండు ధీ 

           రతముఁడు శిష్యుఁడి ట్లిరువురన్ రణధీరతఁ జెప్ప నేటికిన్.



       చ. మఱకువ కత్తరించి మదమానములం జుఱవుచ్చి మెచ్చుఁ జా 

           గఱకొని క్రోధకామముల గండడఁగించి పరోపకారముం 

           జఱిపడఁ ద్రోచి వాచవులచట్టలు వాపి తొలంగి చిత్తముల్ 

           జఱిఁ బడియున్న నీకు నొకచక్కటి నెక్కటి వేఁడఁ గల్గెనే 

   

       చ. ఎఱుఁగరుగాక లోకమున కెవ్వరికైనమ మేలు సేయఁగా

           నొఱపగు నాశ్రమంబున సమున్నతమైన గృహస్థధర్మముం

           బఱగడ వై చి గోఁచిగొని పాఱిన పొల్లకు ముక్తి కల్గునే 

           పఱిగల నేఱినం గొలుచు పాఁతటికిం గలదే తలంపఁగన్



       చ. తిరిసిన కూడు దెచ్చి నలుదిక్కుల బోడలు తిండి పెట్టఁగాఁ

           బెరిఁగిన పొట్టతోడ నౌక పెంటపయిం దొరవోలె నెవ్వరిన్

           సరకుగొనండు పట్టుకొని చాఁగఱగొన్న బలే! యెుఱుంగుఁ డ

           క్కరిబలు మోపు మోచు నయగారితనం బఱ నుట్టి గట్టినన్.



       చ. పెఱిగితిగాక నీవు నొకప్రెగ్గడవే సభ లుండుభంగి ము

           న్నెఱుఁగనివాఁడవై భ్రమసి యెవ్వరిముందఱ నేమి మాటలో 

           యఱచిరి వారిజంకెలకు నంతట ద్రోవడి వచ్చి తిచ్చటన్

           గఱువఁగ వచ్చునే బలిమి గాడిదకుం బులితోలు గప్పినన్.



       మ. అరిఁ జూచున్ హరిఁజూచు సూచకములై యందంద మందారకే

           సరమాలా మకరందబిందుసలిలస్యందంబు లందంబులై

           దొరఁగం బయ్యెదకొం గొకింత దొలఁగం దోడ్తో శరాసారమున్ 

           దరహాసామృతసారముం గురియుచుం దన్వంగి కేలీగతిన్



       చ. చొరని బిలంబులు న్వెడలఁ జూడని క్రంతలు గాలు రాపడం 

           దిరుగని తోవలు న్విడియ దీర్పని గొందులు నాలుబిడ్డలే

           కరయని రేలు చీమ చిటుకన్నను విప్పనిమూఁటలం బయిం

           జిరుగని కోకలుం గలవె చేరిన యీ సురకోటి కచ్యుతా !

		 ఈ పేజీలో చివరి మార్పు 21 నవంబరు 2018న 04:05కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

